
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
εἴδεσι προτείνει, καθάπερ δὴ καὶ ὁ τῆς γωνίας λόγος,
τὸν μὲν ἕνα ὅρον καὶ τὸ ἁπλοῦν εἶδος ἐπάγει τοῖς ὑφ'
ἑαυτοῦ περιεχομένοις κατὰ τὸ πέρας, τοὺς δὲ πολλοὺς
κατὰ τὴν ἀπειρίαν. καὶ διὰ τοῦτο πᾶν τὸ 
ἐσχηματισμένον ἢ ἑνὸς ὅρου μετείληφεν ἢ πλειόνων. ὁ μὲν οὖν
Εὐκλείδης τὸ ἐσχηματισμένον σχῆμα καλῶν καὶ τὸ
ἔνυλον καὶ τῷ ποσῷ συνυπάρχον περιεχόμενον εἰκότως
αὐτὸ προσείρηκεν, ὁ δὲ Ποσειδώνιος πέρας 
συγκλεῖον ἀφορίζεται τὸ σχῆμα τὸν λόγον τοῦ σχήματος
χωρίζων τῆς ποσότητος καὶ αἴτιον αὐτὸν εἶναι 
τιθέμενος τοῦ ὡρίσθαι καὶ πεπεράσθαι καὶ τῆς περιοχῆς. τὸ
γὰρ κλεῖον ἕτερόν ἐστι τοῦ συγκλειομένου καὶ τὸ 
πέρας τοῦ πεπερασμένου, καὶ δοκεῖ πως ὁ μὲν εἰς τὸν
ἔξωθεν περικείμενον ὅρον ἀποβλέπειν, ὁ δὲ εἰς ὅλον
τὸ ὑποκείμενον, ὥστε τὸν κύκλον ὁ μὲν ἐρεῖ καθ'
ὅλον τὸ ἐπίπεδον εἶναι σχῆμα καὶ τὴν ἔξω περιοχήν,
ὁ δὲ κατὰ τὴν περιφέρειαν. ἐνδείκνυται δὲ ὁ μὲν ὅτι
τὸ ἐσχηματισμένον ἀφορίζεται καὶ σὺν τῷ ὑποκειμένῳ
θεωρούμενον, ὁ δὲ ὅτι τὸν λόγον τοῦ σχήματος αὐτὸν
τὸν περατοῦντα καὶ συγκλείοντα τὸ ποσὸν ἐμφανίζειν
ἐθέλει. εἰ δέ τις λογικὸς ἀνὴρ καὶ κομψὸς αἰτιῷτο
τὸν Εὐκλείδιον λόγον ὡς ἀπὸ τῶν εἰδῶν τὸ γένος
ἀφοριζόμενον – τὸ γὰρ ὑφ' ἑνὸς ὅρου περιεχόμενον
καὶ τὸ ὑπὸ πλειόνων εἴδη τοῦ σχήματος – λεκτέον
ἂν εἴη πρὸς αὐτόν, ὅτι κατὰ γένη τὰς δυνάμεις προ-

